
内容概要

《药鉴（中医经典必读丛书）》明·杜文燮撰。
刊于1598年。
卷一药性总论，首载寒、热、温、平四赋，较之《药性赋》有所增补，次记用药、制方、禁忌、主病
、运气等内容；卷二分别论述173种药物的性味、归经、功效、主治和临床应用，其中对于各药的气味
、阴阳、升降、分经及配伍应用，论述较详。

章节摘录

　　白术　　气温，味甘苦而甘温，味厚气薄，无毒，可升可降，阴中阳也。
人手太阳少阴兼足阳明太阳少阴厥阴。
除湿益燥，和中益气，利腰脐间瘀血，除胃中邪热。
利水道，有除湿之功。
强脾胃，有进食之效。
佐黄芩，有安胎之能。
君枳实，有消痞之妙。
与二陈同用，则化痰除湿，消食健胃。
与白芍、当归、枳实、生地之类同用，则补脾而清脾家湿热。
与干姜同用，去脾家寒湿。
与黄连同用，去脾家热湿。
大哉白术之功乎！
其去诸经之湿药乎！
痘家毒盛尿多，切宜禁忌。
若见水泡之症，须用麻黄根汁浸透炒之，取其达表以利水道也。
　　甘草　　气平味甘，阳也。
人足厥阴太阴二经。
生用则寒，炙之则温。
生用泻火，炙则温中。
能补上中下三焦元气，和诸药，解诸急。
热药用之缓其热，寒药用之缓其寒。
补阳不足，中满禁用。
梢子生用，去茎中之痛。
胸中积热，非梢子不能除。
节治肿毒，大有奇功。
养血补胃，身实良方。
除邪热，利咽痛，理中气。
坚筋骨，长肌肉。
通经脉，利血气。
止咳嗽，润肺道。
又炙之能散表寒，故附子理中用之，恐其僭上也。
调胃承气用之，恐其速下也。
二药用之，非和也，皆缓也。
小柴胡有柴芩之寒，有参夏之温，其中用甘草者，则有调和之意。
中不满而用甘为之补，中满者而用甘为之泻，此升降浮沉之妙也。
经云：以甘补之，以甘泻之，以甘缓之。
此之谓也。
痘家用之解毒，以和中健脾，若头面毒盛者，于解毒汤中多用之，取其缓诸药，使之上攻头面故也。
反甘遂、大戟、芫花、海藻。
　　⋯⋯

